
Аннотация: умумий ўрта таълим мактабларида Геометрия асосий ўқув фанларидан ҳисобланади ва 
мазкур мақолада уни ўқитишнинг таянчлари тўғрисида фикр юритилган. 

УмумийўртатаълиммактабларидаўқитиладиганГеометрияфаниасосийўқувфанлариданбириҳисобланади. 

Ўзбекистон Республикаси Президентининг 2020 йил 7 майдаги “Математика соҳасидаги таълим сифатини 
ошириш ва илмий-тадқиқотларни ривожлантириш чора-тадбирлари тўғрисида”ги Қарорида барча математик 
фанлар қаторида Геометрия фанини ўқитишни кучайтириш вазифалари белгиланган[1]. Чунки Геометрия фани 
қурилиш, илм-фан, иқтисодиёт, инновацион ривожланиш каби соҳаларда етук мутахассис бўлишнинг 
таянчларидан биридир. Шу сабабли мазкур фанни ўзлаштириш давлат таълим стандартларининг белгиланган 
вазифалари доирасига киради[2].  

Уларнинг асосийлари қуйидагилардан иборат бўлиб, Геометрия фанини ўқитиш бўйича давлат таълим 
стандартлари ва малака талабларида акс этиши мақсадга мувофиқ бўлади: 

- 10-11 синфларда Геометрия фанини ўқитишда мавзулар бўйича тўлиқ узвийликни таъминлаш; 
- таълимнинг мазкур босқичида Геометрия фани бўйича бериладиган ўқув материалларининг 

ўқувчиларнинг қулай ўзлаштириши, қизиқиш билан муносабатда бўлиши ва мавзулар бўйича аниқ 
кўникмаларга эга бўлишига йўналтирилиши; 

- мазкур фанни ўқитишда умумий ўрта таълим мактаби ва олий таълим муассасаси ҳамкорлиги 
механизмларига таяниш; 

- 10-11 синфларда Геометрия фани воситасида ўзлаштириладиган билим, кўникма ва малака 
компетенциялари кўламини аниқ белгалаб қўйиш; 

- ушбу фан бўйича ўқувчиларнинг ўзлаштирганлик даражасини баҳолашнинг мутлақо янги тизимини 
ишлаб чиқиш. 

Буларнинг барчаси Геометрия фани бўйича ишлаб чиқиладиган янги асосдаги давлат таълим 
стандартлари ва малака талабларини ҳалқаро таълим дастурлари талаблари асосида яратиш имконини 
беради[2]. 

Бугунги кунда умумий ўрта таълим мактабларида, жумладан, 10-11 синфларда геометрия фанини 
ўқитишнинг ўзига хос анъанавий ва ноанъанавий методлари ҳамда технологияларига амал қилиш жорий 
этилган. Бунда бугунги кунда қуйидаги анъанавий методлар устувор эканлиги кўзга ташланади: 

тушунтириш; 
ўргатиш; 
йўналтириш; 
баҳолаш. 
Геометрия фанини ўқитишнинг бу анъанавий методлари тажрибадан ўтганлиги билан муҳим аҳамиятга 

эга.  
Умумий ўрта таълим мактабларида Геометрия фанини ўқитишда ноанъанавий методларга асосланиш 

ҳам таркиб топган. Бундай ноанъанавий методларнинг асосийлари қуйидагилардан иборат: 
ўқитишнинг техник воситаларига таяниш; 
ўқитишнинг мустақил таълим методига устувор даражада аҳамият бериш; 
ўқувчиларнинг ўзлаштирганлик даражасини мониторинг қилиб бориш; 
ўқувчиларнинг билимини ўқув-техник жиҳозлар воситасида баҳолаш. 
Бу ноанъанавий методлар Геометрия фани ўқув режа ва дастурларида назарда тутилган билим ҳамда 

амалий кўникмаларда ўқувчиларда кутилган даражада беришга асос бўлмоқда.  
Геометрия фанини умумий ўрта таълим мактабларида ўқитишнинг амалдаги ўзига хос технологиялари 

ҳам мавжуд. Бундай технологияларнинг асосийлари қуйидагилардир: 
ўқитишнинг Кейс стади технологияси; 
ўқитишнинг ривожлантирувчи таълим технологияси; 
ўқитишнинг техник имкониятлар технологияси; 
ўқитишнинг эмперик технологияси.  
Мазкур ўқитиш технологиялари умумий ўрта таълим мактабларида, жумладан, таълимнинг тўлиқ 

босқичи бўлган 10-11 синфларда Геометрия фанини бугунги кун талаблари асосида ўқитиш имконини 
бераётганлигини алоҳида таъкидлаш жоиз. 

Эътибор берилса, Ўзбекистон умумий ўрта таълим мактабларида Геометрия фанини ўқитишнинг ўзига 
хос давлат таълим стандартлари ва малака талаблари, ўқув режалари, дастурлари, дарсликлари, ўқитишнинг 
анъанавий ва ноанъанавий методлари ҳамда технологиялари амалда қўлланилиб келинмоқда. Айни пайтда, 
мазкур фанни умумий ўрта таълим мактабларида, айниқса, 10-11 синфларда ўқитиш методикасини замонавий 
талаблар асосида ривожлантириш зарурият бўлиб турибди. Бу зарурият қуйидагилар билан белгиланади: 

Геометрия фанини ўқитиш методикасини янгилаб бориш ва ривожлантириш асосларини ишлаб чиқиш; 
мазкур фан бўйича ўқувчиларнинг қизиқишларини кучайтириш, бу борадаги уларнинг лаёқат ва 

қобилиятларини ривожлантириш;  
ушбу фан бўйича ўқувчиларнинг халқаро фан олимпиадаларида иштирокини кучайтириш ва бунинг 

учун фанни инновацион ёндашувлар асосида ўқитишни йўлга қўйиш; 
қобилиятли ўқувчилардан келгусида Геометрия фани бўйича истеъдодли мутахассислар тайёрлаш 

селекциясини амалга ошириш.  
Бу зарауриятлар умумий ўрта таълим мактабларида Геометрия фанини ўқитиш методикасини 

ривожлантиришда мақсадли ёндашиш учун асос бўлади. Шу сабабли бу борада қуйидагиларга эътибор бериш 
кутилган самарани беради: 

Умумий ўрта таълим мактабларида Геометрия фанини ўқитиш методикасини ривожлантириш бўйича 
миллий ва халқаро илмий-тадқиқотчилик тажрибалари ҳам мавжуд. Бунда умуий ўрта таълим мактабларида 
Геометрия фанини ўқитиш методикасини ривожлантириш бўйича қуйидаги миллий илмий-тадқиқотчилик 
тажрибаларидан фойдаланиш имкониятлари борлигини таъкидлаш жоиз: 

Геометрия фани ва уни ўқитиш методологияси бўйича амалга оширилган илмий-назарий ҳамда амалий 
тадқиқотларнинг ҳулосаларидан фойдаланиш; 

Геометрия фани бўйича тарихий-педагогик манбаларда тақдим этилган методологик тавсиялардан 
фойдаланиш (мисол учун, Абу Райҳон Берунийнинг “Геодезия” асарида Геометрия фани асослари ва уни 
ўзлаштириш омиллари бўйича муҳим тавсиялар берилган); 

ушбу фан бўйича амалга оширилаётган ихтиролар ва кашфиётлардан фойдаланиш. 
Фанни ўқитиш бўйича бу миллий илмий-тадқиқотчилик тажрибалари биз учун таълим-тарбия 

жараёнида муҳим аҳамиятга эга[3].   
Геометрия фанини умумтаълим мактабларида ўқитиш бўйича халқаро илмий-тадқиқотчилик 

тажрибаларидан ҳам фойдаланиш мақсадга мувофиқ бўлади. Бундай халқаро илмий-амалий 
тадқиқотчиликнинг энг муҳимлари қуйидагилардир: 

Геометрия фанини ўқитишда ҳар бир таълим олувчига индивидуал ёндашишга доир илмий-тадқиқотлар 
тавсияларидан фойдаланиш; 

фанни ўқитишда ишлаб чиқилган замонавий ва инновацион технологиялардан фойдаланиш; 
 хорижий мамлакатлар илмий ва таълим муассасаларида фаолият юритаётган илмий-амалий 

марказларнинг тажрибаларидан фойдаланиш. 
Геометрия фанини ўқитишнинг бундай халқаро илмий-тадқиқотчилик тажрибаларидан фойдаланиш 

мазкур фанни ўқитишнинг меъёрий факторларини идрок этишда муҳим ўрин тутади. Улар асосида фанни 
ўқитиш методикасини ривожлантириш йўналишларини белгилаб олиш мумкин.  

Умумий ўрта таълим мактабларида Геометрия фанини ўқитиш бўйича мамлакатимизда амалий 
фаолиятдаги ўқитувчиларнинг ҳам ўзига хос индивидуал методлари мавжуд бўлиб, улар фанни ўқитиш 
методикасини ривожлантириш асосларини белгилашда амалий материаллар бўлиб хизмат қилади. Бундай 
индивидуал методларга қуйидаги хусусиятлар хос: 

фанни ўқитишда ҳар бир ўқувчи билан индивидуал ишлаш; 
таълим жараёнида ўқувчиларнинг ушбу фан бўйича лаёқатларини аниқлаб, улар билан гуруҳли тарзда 

ишлаш; 
лаёқатли ўқувчиларга махсус топшириқлар ва вазифалар бериш[4,5]. 

Бундан индивидуал тажрибалар амалий фаолиятдаги ўқитувчиларнинг йиллаб давом этган касбий 
фаолиятида таркиб топган. Шу сабабли бундай тажрибалар умумий ўрта таълим мактабларида, айниқса, 10-11 

синфларда геометрия фанини ўқитиш методикасини амалий ривожлантириш асосларини белгилаб олишда 
таянч материал ҳисобланади. 

Эътибор берилса, умумий ўрта таълим мактабларида геометрия фанини ўқитишнинг таянчлари ўзига хос 
хусусиятларга эгалиги билан диққатни тортади.  

Умумий ўрта таълим мактабларида Геометрия фанини ўқитишнинг “меъёрий факторлари” деганда 
қуйидагилар назарда тутилади: 

мазкур фанни ўқитиш бўйича давлат таълим стандартлари ва малака талаблари, ўқув режа, дастур ва 
дарсликлари; 

ушбу фанни ўқитишнинг анъанавий ва ноанъанавий методлари ҳамда технологиялари; 
бу фанни ўқитиш методикасини ривожлантириш бўйича миллий ва халқаро илмий-тадқиқотчилик 

тажрибалари; 
   фанни ўқитиш бўйича тажрибали ўқитувчиларнинг индивидуал методлари. 
Аввало бу факторлар асосида фанни ўқитиш муваффақиятли амалга оширилмоқда, қолаверса, бу 

факторларнинг таҳлили фанни ўқитиш методикасини янгилаш ва ривожлантириш заруриятини кўрсатади. Шу 
сабабли бизнинг ёндашувимизга кўра, бу борада махсус тадқиқот ишлари амалга оширилиши ҳамда фанни 
ўқитиш методикасини ривожлантиришнинг янгича методларини ишлаб чиқилиши тақозо этилади[5].  

